
Постаці 

КРЫТЫК 3 ВЯЛІКАЙ ЛІТАРЫ РЫГОР БЯРОЗКІН 
У XX ст. на Беларусі жылі і працавалі дзясят-

кі таленавітых і арыгінальных крытыкаў. Адзін 
з самых яркіх і таленавітых з іх - Рыгор Бяроз-
кін. Гэта не аднойчы падкрэслівалі А. Адамовіч, 
П. Панчанка, Р. Барадулін, А. Клышка, В. Кава-
ленка, А. Лойка, В. Бечык. В. Палтаран, У Мехаў. 

Алесь Адамовіч адзначаў: «Артыкулы і асабліва 
буйныя працы Рыгора Бярозкіна ("Паэзія праў-
ды", "Аркаднй Кулешов. Крнтпко-бмбллографн-
ческнй очерк", "Спадарожніца часу: артыкулы аб 
паэзіі", "Свет Купалы", "Пімен Панчанка", "Поста-
ці", "Звенні" і інш.) самі з'яўляюцца часткай літа-
ратурнага працэсу - узбагачэння паэтычнай куль-
туры беларускага народа, развіцця літаратурнай 
навукі на працягу апошніх дзесяцігоддзяў. 

Аўтарытэт крытыка Бярозкіна ў нашай літара-
туры заўсёды быў надзвычай высокі - не ведаю, 
ці быў, ці ёсць у нас вышэйшы! - а гэта пры яго 
крытычнай сумленнасці і патрабавальнасці да 
паэтычнага слова, радка, да верша, пры яго над-
звычай глыбокім і канкрэтным веданні сусветнай 
і асабліва рускай паэзіі, практычна садзейнічала 
і садзейнічае росту і паглыбленню творчай куль-
туры ўсёй беларускай паэзіі» [1, с. 5]. 

Ва ўспамінах беларускага пісьменніка і жур-
наліста У Мехава ёсць такія радкі: «Вельмі яркае 
сёння імя ў беларускай прыгожай славеснасці 
Рыгор Барадулін адзначаў: "Такой магутнай была 
слава крытыка, такой чароўнай была думка яго, 
што шмат хто з паэтаў нават нанясеннем ім аса-
бістай крыўдай лічылі і схаваць гэтага пачуцця 
не маглі, што іх не заўважае Рыгор Бярозкін"». 

Аўтарытэтны беларускі крытык В. Палтаран 
дала самую высокую ацэнку кнізе "Звенні" Р. Бя-
розкіна, у якой творчасць Купалы і Багдановіча 
даследуецца ў супастаўленні з важнымі звёнамі 
гістарычнага развіцця рускай класічнай паэзіі, 
а творчасць А. Куляшова ў яе змястоўных і мас-
тацкіх сувязях з творчасцю А. Твардоўскага. 

Яна ахарактарызавала гэтую працу як вяр-
шыннае дасягненне сучаснай нашай крытычнай 
думкі, назвала яе яшчэ і "з сэрца вынятай кнігай". 
Бо ў гэтай рабоце, як і ва ўсёй творчасці Р. Бяроз-
кіна, выразна адчувалася прысутнасць самога 
аўтара і яго любоў да таго, пра што ён пісаў - да 
беларускай паэзіі, гісторыі, беларускага лёсу [2]. 

Ва ўспамінах пра Р. Бярозкіна, напісаных да 
яго 70-годдзя, П. Панчанка зазначаў: "Ён адразу 
схопліваў, дзе праўда, дзе фалын. I заўсёды быў 
максімалістам". Гэта была рэдкая з'ява ў бела-
рускай літаратуры XX ст., калі адзін літаратур-
ны крытык пісаў амаль пра ўсіх беларускіх паэ-

таў - сваіх сучаснікаў. Пра яго самога ж пісалі 
няшмат. Біяграфія Р. Бярозкіна не створана - ні 
ім самім, ні кім-небудзь іншым [3, с. 3]. 

Нарадзіўся Рыгор Саламонавіч у Магілёве 3 лі-
пеня 1918 г. Бацька яго быў бухгалтар, маці - ра-
ботніца панчошнай майстэрні. Абое ўдзельнічалі 
ў рэвалюцыйным руху. У сям'і расло чацвёра дзя-
цей. Але ўжо з 1922 г. - без бацькі. Жылі бедна. 

Скончыўшы сямігодку, Рыгор паступіў адра-
зу на трэці курс педагагічнага рабфака ў Магілё-
ве, пасля якога ў 1933 г. быў прыняты на літа-
ратурны факультэт Мінскага дзяржаўнага пе-
дагагічнага інстытута, дзе вучыўся да 1938-га 
(з перапынкамі на паўтара гады). 

У 1938 г. 20-гадовы юнак працаваў загадчы-
кам аддзела крытыкі ў рэдакцыі часопіса "Полы-
мя рэвалюцыі", потым - літаратурным кансуль-
тантам у кабінеце маладога аўтара пры Саюзе 
пісьменнікаў БССР (1938 - 1939). У 1939 г. Р. Бя-
розкіна прынялі ў Саюз пісьменнікаў СССР і 
прызначылі загадчыкам аддзела крытыкі газеты 
"Літаратура і мастацтва" (1939 - 1941). 

За два месяцы да Вялікай Айчыннай вайны -
26 красавіка 1941 г. ён быў арыштаваны органа-
мі НКУС. Р. Бярозкіна ўзялі на вакзале, калі ён 
чакаў цягнік, каб ехаць у камандзіроўку па за-
данні рэдакцыі. Сказалі: "Пагаворым. Паедзеце 
заўтра". Размова зацягнулася... 

3 гэтага часу Рыгор Саламонавіч знаходзіў-
ся пад следствам у сувязі з абвінавачваннем ва 
ўяўнай антысавецкай агітацыі і прыналежнасці 
да антысавецкай арганізацыі. 

26 чэрвеня 1941 г., калі нямецкія войскі на-
бліжаліся да Мінска, калону зняволеных вывелі 
з турмы на расстрэл, Р. Бярозкіну пашчасціла 
застацца ў жывых. У некаторых крыніцах адзна-
чаецца, што ён пакінуў канвой і ўцёк. 

Беларускі пісьменнік, журналіст і кінасцэна-
рыст, лаўрэат Дзяржаўнай прэміі БССР Уладзі-
мір Мехаў быў найлепшым сябрам Р. Бярозкіна. 
У 2006 г. ён успамінаў: «У чэрвені сорак першага 
ён трэці месяц сядзеў у Мінску ў турме ў два-
ры наркамата братоў - дзяржбяспекі і ўнутра-
ных спраў - у нядобра вядомай "амерыканцы"... 
I як усіх нявольнікаў "амерыканкі" і іншых мінс-
кіх турмаў, калі ў вэрхале першага тыдня вайны 
карным установам стала відавочным, што Мінск 
не сёння-заўтра апынецца ў руках немцаў, яго 
пагналі з горада ў калоне пад канвоем... 

Я перадаю, як пачуў і запомніў ад яго. 
Кіламетраў за трыццаць ад горада - вакол да-

рогі было поле. Воддаль лес - канвойныя калону 

спынілі. Аддадзена была каманда крыміналь-
ным і палітычным падзяліцца. У разгубленасці, 
у ліхаманкавых меркаваннях, што за каманда 
прагучыць, некаторыя з тых, хто быў у калоне, 
закруціліся - далучыцца да першых або другіх? 
Вырашаць трэба было імгненна. Перабежкі з 
гурбы ў гурбу не дазваляліся. Калі ж небаракі 
згрупаваліся згодна з загадам, старэйшы кан-
вою - Бярозкіну назаўжды запомніліся па ча-
тыры старшынскія трыкутнікі ў яго пятліцах -
хмурна гурбе палітычных абвясціў: 

- Загад у мяне - усіх расстраляць. Але бяжы-
це да лесу. Кваліфікавацца будзе: даў маху, да-
пусціў калектыўныя ўцёкі. Мы ўслед страляем. 
Хто ўпадзе - божая, значыць, воля. Хто ўрату-
ецца - жыві, гуляй, не згадвай ліхам... 

Як, пачуўшы, рванулі, што ўжо казаць. Хоць 
былі знясіленыя турмой... 

Але ён, Бярозкін, бег і бег - як не вырвалася 
з грудзей сэрца! Сам упаў, канчаткова знясіле-
ны, у глыбіні лесу. Ледзь не па калена ў балотнай 
твані... Уцёк, выратаваўся! 

.. .Ён уліўся ў плынь бежанцаў, што цягнуліся 
на ўсход, дайшоў да роднага Магілёва. Ваенка-
мацкіх там не збянтэжыла, што пры ім не было 
ніякіх дакументаў: з разбомбленага, ахопленага 
полымем Мінска бездакументных прыходзіла 
шмат. I, калі апынуўся неўзабаве ў войску, ста-
раўся там як мага менш прыцягваць да сваёй 
персоны ўвагу. Ваяваў шараговым, камандзірам 
аддзялення. Пад Сталінградам быў цяжка пара-
нены. Адляжаўшыся з прастрэленымі абедзвю-
ма рукамі паўгода ў шпіталях, вярнуўся зноў у 
строй, у пяхоту» [4, с. 94 - 95]. 

Рыгор Бярозкін актыўны ўдзельнік Вялікай 
Айчыннай вайны. Ён ваяваў у пяхоце - рада-
вым, камандзірам аддзялення разведкі, каман-
дзірам аддзялення аўтаматчыкаў на танках. 
Удзельнічаў у баях пад Сталінградам, на Кур-
скай дузе, пад Кіевам, у Карпатах, на Сандамір-
скім плацдарме, за Прагу і Берлін. Рыгор Сала-
монавіч быў цяжка паранены, паўгода праляжаў 
у шпіталях. У канцы 1944 г. быў пераведзены ў 
газету свайго танкавага корпуса. Усяго ён аддаў 
арміі восем гадоў жыцця. Быў узнагароджаны 
ордэнамі Айчыннай вайны 2-й ступені, Чырво-
най Зоркі і чатырма медалямі. 

Пасля вайны Р. Бярозкін быў карэспандэнтам 
газеты Савецкай ваеннай адміністрацыі ў Германіі 
"Советское слово". У канцы чэрвеня 1949 г. яго 
запрасілі на II з'езд пісьменнікаў Беларусі. А неў-
забаве пасля вяртання ў Берлін - 9 жніўня 1949 г. 
Р. Бярозкін быў арыштаваны другі раз і ў чэрвені 
1950 г. асуджаны на 10 гадоў пазбаўлення волі. 
Зняволенне адбываў у лагерах Казахстана і Сібі-
ры (Карагандзінскай і Омскай абласцей) чорнара-
бочым на будаўніцтве шахтаў і электрастанцый. 

У жонкі Рыгора Саламонавіча Юліі Міхай-
лаўны Канэ захаваліся дакументы, датычныя 
яго другога арышту: 

«21 февраля 1950 г. 
Обвннлтельное заключенме 
Управленне контрразведкн МГБ ГСОВ в Гер-

манмн. 
9 августа 1949 г. за антмсоветскую нацнона-

лмстмческую деятельность был арестован Берёз-
кнн Грлгорнй Соломоновнч. 

ГІромзведённым по делу расследованнем ус-
тановлено, что Берёзкмн, прожмвая в 1936 -
1937 годах в Мннске, был связан с еврейскнмн 
пмсателямн-нацноналмстамн, средм которых су-
іцествовала антнсоветская нацноналмстмческая 
группа, участнмком которой он являлся до 1941 г. 
Являясь участнлком указанной выше нацнона-
лмстмческой группы, Берёзкнн проводмл враж-
дебную работу, направленную протмв меропрмя-
тнй партнн н Советского правнтельства. Собм-
раясь в Доме пнсателей м в редакцнм журнала 
"Штерн", участннкм группы, в том чмсле н Берёз-
кнн, велм антмсоветскне клеветннческне разго-
воры в отношеюш полнтнкм ВКП(б) м Советско-
го правнтельства в нацнональном вопросе. 

В проводнмых антнсоветскнх нацмоналнстн-
ческпх разговорах участнмкн группы проявлялм 
резко враждебное отношенме к меропрнятм-
ям партнн н правмтельства в областн нацмо-
нальной полмтмкн, счмтая, что все меропрмя-
тмя ВКП(б) направлены якобы на свёртыванме 
еврейской культуры в СССР. 

Свою враждебную работу участннкн антнсо-
ветской группы актнвмзнровалм, когда в 1938 г. 
по решенмю Советского правнтельства в Бело-
русснн былн реорганмзованы еврейскме школы. 
После реорганнзацмн школ н закрытня ряда ев-
рейскнх нзданнй нацноналмсты повелн работу 
на срыв этмх меропрнятнй, протнвопоставляя 
себя решенмям партнн м правмтельства. После-
довавпшй в 1941 г. арест участннков группы, в 
том чмсле н Берёзкнна, не далм мм возможностм 
продолжнть свою вражескую работу. 

После нападення Германмн на Советскмй Со-
юз в чмсле другнх арестованных Берёзкмн был 
этапмрован нз Мннска в местечко Червень Ммн-
ской областм, откуда нз-под стражн бежал...» 

Рыгор Бярозкін быў вызвалены ў лістапа-
дзе 1955 г. - са зняццем судзімасці і дазволам 
удзельнічаць ва ўсіх відах грамадскай дзейнасці, 
уключаючы літаратурную, а рэабілітаваны кан-
чаткова ў ліпені 1956 г. У літаратурнае жыццё ён 
уключыўся амаль без перапынку на адаптацыю. 
Яго першая пасля вяртання публікацыя з'явіла-
ся ў ЛіМе 10 снежня 1955 г. 

Уласна кажучы, Рыгор Саламонавіч праца-
ваў над будучай кнігай і ў лагерах. Якім чынам? 

Ён быў бліскучым знаўцам паэзіі. Яго памяць 
утрымлівала безліч паэтычных радкоў і твораў. 
У найцяжэйшых лагерных умовах Р. Бярозкін па 
памяці (і ў памяці) стварыў кнігу пра творчасць 
А. Куляшова, М. Танка, П. Панчанкі. Заставала-
ся "ўсяго толькі" запісаць тэкст, зверыўшы па-
мяць з паэтычнымі крыніцамі... Першая кніга 
"Паэзія і праўда" Р. Бярозкіна выйшла ў свет у 
1958 г., калі яму было сорак гадоў. 

Як пісаў пазней крытык В. Каваленка, высокі 
ўзровень гэтай і наступных кніг Р. Бярозкіна ў 
пачатку 1960-х гг. садзейнічаў уздыму ўсёй бе-
ларускай крытыкі. 

У 1956 - 1967 гг. Р. Бярозкін загадваў аддзе-
лам крытыкі і паэзіі ў часопісе "Нёман". У 1967 -
1969 гг. - аддзелам літаратуры "Літаратуры і 
мастацтва", а ў 1970 - 1975 гг. працаваў літара-
турным супрацоўнікам бюлетэня "Помнікі гіс-
торыі і культуры Беларусі". 

Рыгор Бярозкін пісаў на беларускай, рускай, 
яўрэйскай мовах. 

Першыя яго крытычныя публікацыі з'явіліся 
ў 1935 г., калі яму было сямнаццаць, але пачат-
кам сур'ёзнай літаратурнай працы сам крытык 
лічыў артыкул "Аб канкрэтнасці сапраўднай і 
ўяўнай. Нататкі пра дзве паэмы А. Куляшова" 
(Літаратура і мастацтва, 1936, 30 кастр.). 

Тэматыка даваенных артыкулаў, публічных 
выступленняў Р. Бярозкіна даволі шырокая: 
станаўленне беларускай савецкай паэзіі, прозы, 
драматургіі, фарміраванне ў беларускай літара-
туры метаду сацыялістычнага рэалізму. 

Аналізуючы яго творчую спадчыну, нельга не 
прывесці думку Ю. Канэ: «Тэматыка крытычных 
выступленняў Р. Бярозкіна ў даваенны час была 
разнастайная - яго цікавіла не толькі паэзія, але 
і проза, драматургія, тэатр, кіно. Мабыць, такая 
шырыня інтарэсаў вынікала з яГо службовых 
абавязкаў... 

Творчы рост Р. Бярозкіна быў хуткі. Праз не-
калькі гадоў актыўнай працы за ім замацавалася 
рэпутацыя таленавітага, прынцыповага і тонка-
га крытыка. Яго заўважыў, ацаніў сам Купала і 
прапанаваў пісаць прадмову да кнігі сваіх гіста-
рычных паэм "Курган", якая выходзіла ў Мінску 
ў 1940-м на рускай мове» [3, с. 4]. 

Рыгор Саламонавіч даследаваў пераважна 
паэзію. У канцы 1950 - пачатку 1960-х гг. ён на-
пісаў артыкулы, у якіх імкнуўся аднавіць імё-
ны таленавітых паэтаў, жорстка і несправяд-
ліва выкрасленых з жыцця і літаратуры, вітаў 
прыход новых творцаў, падсумоўваў дасягненні 
беларускага прыгожага пісьменства. У 1960 -
1970-я гг. ён даследаваў пытанні культуры твор-
часці, майстэрства творчых індывідуальнасцей 
(П. Броўкі, А. Куляшова, М. Танка, П. Панчанкі і 
інш.), тэорыі жанраў, псіхалогіі творчасці, пера-

Роднае с 

емнасці і ўзаемаўплываў літаратур. Шмат увагі 
Р. Бярозкін аддаў разгляду спадчыны Я. Купалы, 
Я. Коласа, М. Багдановіча, Цёткі. 

У крытычна-біяграфічным нарысе "Пімен 
Панчанка" (1968) Р. Бярозкін характарызуе тое 
адметнае і непаўторнае, што прынёс паэт у бе-
ларускую літаратуру, асноўныя рысы яго твор-
чай індывідуальнасці: «Узборніку "Пры святле 
маланак" Панчанка сінтэзаваў усё лепшае, што 
было ім знойдзена ў галіне рыфмы. 

Пытаннеабрыфме- "прыватны выпадак'шы-
рокай праблемы майстэрства. Банальная, неахай-
наярыфма ірыфма фарсістая, штучная аднолька-
ва выдаюць беднасць унутранага паэтычнагазмес-
ту. Творчая індывідуальнасць паэта пазнаецца, між 
іншым, і па навізне ўжытых паэтамрыфм... 

Прасторна - прыстойна, завалодае - пазало-
таю, завучана - зязюльчына, зімоўкі - замоўкні, 
асенні - сейнер, далечыні - адчыніў, луска - пра-
паласкаў, прыхавала - парахавая, гневу - невук, 
кропельку - тропікі. 

Рыфмуюцца, як бачым, не склады, а словы, пры-
чым наўсю глыбіню іх гукавога комплексу іў самых 
непадобных граматычных формах. Сустракаецца 
такзваная "карняваярыфма": шызы - шыбы,ры-
каць-руках, сціплы - сцісне; ірыфма аманімічная: 
палаце - палайце; ірыфма няроўнаскладовая: в 'ед-
ры - водарам; акупацыя - акапацца, вершы - па-
мершага; і рыфма састаўная: з маленства - Сма-
ленска, ды браты - дабраты, нарабіла - на рабіне, 
кіты - які і ты, настой - на сто. 

Такая шырыня і свежасць рыфменнага рэпер-
туару Панчанкі звязаны і з агульным імкненнем 
паэта пашырыць "слоўную базу" сучаснага бела-
рускага верша, і з яго аналітычным стаўленнем да 
слова, узнятага вельмі аб'ёмна, ваўсіхяго сэнсавых 
і фанетычных адценнях...» [5, с. 228 - 229]. 

Адзінаццаць кніг Рыгора Бярозкіна выйшлі 
ў свет пры жыцці аўтара і адна - "Паэзія - маё 
жыццё" - праз восем гадоў пасля яго смерці ў 
1989 г. 

Заканнэнне будзе. 

